
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել Հայաստանի Հանրապետության կրթության, գիտության, մշակույթի և սպորտի նախարարության ենթակայության Երևանի Ս․ Խանզադյանի անվան հ․ 184 ավագ դպրոց պետական ոչ առևտրային կազմակերպության (այսուհետ՝ Կազմակերպություն տնօրենը՝ ք․ Երևան, Մալաթիա-Սեբաստիա, Գ․ Շերամի փողոց 103/3 հասցեում նոր կառուցված 778,3 քառ. մետր մակերեսով մարզադահլիճը Կազմակերպությանն անհատույց օգտագործմամբ ամրացնելու խնդրանքով:
[bookmark: _GoBack][bookmark: _Hlk197611934]Հաշվի առնելով վերոգրյալը, ինչպես նաև Հայաստանի Հանրապետության կառավարության 2022 թվականի փետրվարի 17-ի թիվ 200-Ն որոշման թիվ 3 հավելվածը և հիմք ընդունելով վերը նշված անշարժ գույքի սեփականության իրավունքի պետական գրանցման N 06032025-01-0341 վկայականի տվյալները, Պետական գույքի կառավարման կոմիտեն՝ առաջնորդվելով «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասի պահանջներով, մշակել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է ք․ Երևան, Մալաթիա-Սեբաստիա, Գ․ Շերամի փողոց 103/3 հասցեում գտնվող 778,3 քառ. մետր մակերեսով մարզադահլիճը, 40,1 քառ․մետր (80,2 խ․մ), 11,7 քառ․մետր (24,6 խ․մ), 1,1 քառ․մետր (1,5 խ․մ), 14,4 քառ․մետր (7,2 խ․մ), 18,8 քառ․մետր (18,8 խ․մ), 27,1 քառ․մետր (27,1 խ․մ) պարիսպներն անժամկետ, անհատույց օգտագործման իրավունքով ամրացնել Կազմակերպությանը:
 «Անհատույց օգտագործման իրավունքով անշարժ գույք ամրացնելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով «Կրթություն և 6.7 կետով սահմանված Պետական գույքի արդյունավետ կառավարման դրույթներից: 


